
Annotatsiya: Maqolada bo‘lajak o‘qituvchilarning kasbiy rivojlantirishi, 

innovatsion faoliyat, unga berilgan ta’riflar, pedagogik ta’limda innovatsion faoliyatning 

o‘rni, talabalarni innovatsion faoliyatga tayyorlash tamoyillari xususida so‘z yuritiladi. 

Kalit so‘zlar: Innovatsion faoliyat, pedagogik texnologiya, moslashuvchanlik, ijodiy 

daraja, evristik daraja. 

 

Talabalarning mustaqil o‘qituvchilik faoliyatini boshlashiga kasbiy faoliyat 

bo‘yicha zaruriy malaka talablarini egallashi zarurligi belgilab qo‘yilgan. Undan keyin 

esa, o‘quv jarayonidagi innovatsion o‘zgarishlar, tizimga har qanday yangilikni kiritish 

to‘g‘ridan-to‘g‘ri o‘qituvchi faoliyatini yangilash va o‘zgartirish orqali amalga oshiriladi. 

Innovatsion faoliyat - bu yangiliklar asosidagi uzluksiz jarayon bo‘lib, u uzoq vaqt 

davomida shakllanadi va takomillashadi. 

Innovatsion faoliyat bir qator muammolarni hal qilishga qaratilgan anʼanaviy 

meʼyorlarning yangi ijtimoiy talablarga mos kelmasligi yoki yangi shakllangan 

amaliyot normasining ziddiyatlari natijasida vujudga keladi. Innovatsiyalar doimo 

pedagogik faoliyatga yangiliklar olib kelib, taʼlimning rivojlanishiga hissa qo‘shadi, 

pedagogik faoliyatga ijobiy taʼsir ko‘rsatadi[1]. 

V.S.Lazarev innovatsion faoliyat haqida «Innovatsion faoliyat - bu alohida faoliyat 

turi bo‘lgani uchun uning motivlari, maqsadlari, vazifalari va boshqalarning o‘ziga xos 

xususiyatlarini tushunish zarur” [2] -deb taʼkidlaydi. 

A.F.Ismailovning fikricha, innovatsion faoliyat - pedagogik jamoani harakatga 

keltiruvchi, olg‘a boshlovchi, taraqqiy ettiruvchi kuchdir. Innovatsion faoliyat - bu 

yangi ijtimoiy talablar bilan anʼanaviy meʼyorlarning mos kelmasligi, yoxud 

amaliyotning yangi qo‘llanilayotgan meʼyorining mavjud meʼyor bilan to‘qnashuvi 

natijasida vujudga keluvchi majmuali muammolarning yechimiga qaratilgan 

faoliyatdir[3]. 

Biz uchun asosiy eʼtiborli jihat shundaki, biz innovatsion faoliyat bilan 

shug‘ullanadigan o‘qituvchining kasbiy shakllanish modelini ishlab chiqishimiz, 

faoliyat samaradorligini takrorlash jarayonining tashkiliy mexanizmlaridan biri 

bo‘lishi lozim. 

O‘qituvchining innovatsion faoliyatini muvaffaqiyatli amalga oshirilishini o‘rganib 

chiqqan olimlardan biri S.Sulaymanova «O‘qituvchining kasbiy rivojlanish jarayonining 

mohiyati o‘qituvchining kasbiy rivojlanishi jarayonida yuzaga keladigan individual 

taʼlim kamchiliklarini hal qilishdan iborat. Ushbu jarayon o‘qituvchining bilim va 

ko‘nikmalarini boyitishni, individual taʼlim dasturlarini tayyorlash va amalga oshirish 

orqali innovatsion faoliyatni muvaffaqiyatli amalga oshirish uchun zarur bo‘lgan 

kasbiy malakani shakllantirishni o‘z ichiga oladi»[4]-deb taʼkidlaydi. 

S. G. Grigoryevaga ko‘ra, innovatsion faoliyat deganda, o‘quv jarayonini 

solishtirish, o‘rganish, o‘zgartirish va rivojlantirish orqali yaxshiroq natijalarga 

erishish, yangi bilim olish va sifat jihatidan farq qilish orqali o‘z amaliy pedagogik 

tajribasini anglashga (aks ettirishga) asoslangan maqsadli pedagogik faoliyat 

tushuniladi[5]. 

Innovatsion faoliyati jarayonida o‘qituvchi o‘quvchining bilim olishi va egallashi 

uchun, uning shaxs sifatida shakllanishi va rivojlanishi uchun imkoniyatidan kelib 

chiqib yo‘naltiradi va sharoit yaratadi. Bunday o‘quv jarayonida talaba asosiy figuraga 

aylanadi. Pedagogik texnologiyalarni o‘quv jarayoniga to‘g‘ri kiritish, o‘quvchilarning 

bu jarayonda asosiy tashkilotchi yoki maslahatchi vazifasini bajarishiga olib keladi. Va 

bu talabalardan ko‘proq mustaqillik, ijodkorlik va iroda fazilatlarini talab qiladi. 

H.B.O‘rinboyev, B.H.Jalilov va M.A. Ortiqovlar fikricha, «taʼlim jarayonida har 

qanday pedagogik texnologiyaning qo‘llanilishi individual xarakterga bog‘liq bo‘lib, u 

o‘quvchini kim o‘qitayotganiga va o‘qituvchiga esa kim o‘qiyotganiga bog‘liq. 

Pedagogik texnologiya asosida o‘tkazilgan trening yoshlarning hayotdagi muhim 

yutuqlari va muammolariga o‘z munosabatini bildirish istagini qondiradi, ularga 

fikrlash, o‘z nuqtai nazarini asoslash imkoniyatini beradi” [6]. 

M.A. Kuprina innovatsion faoliyatning shakllanishini to‘rt darajadan birida 

baholash mumkin[7], deb taʼkidlab o‘tgan: 

- moslashuvchanlik o‘qituvchining yangiliklarga beqaror munosabati bilan 

tavsiflanadi. Yangilik faqat ijtimoiy muhit bosimi ostida o‘zlashtiriladi; 

- reproduktiv pedagogik yangiliklarga nisbatan barqaror munosabat, tayyor 

uslubiy ishlanmalarni ozgina o‘zgarish bilan nusxalash bilan ajralib turadi. O‘qituvchi 

o‘zini takomillashtirish zarurligini biladi; 

-evristik daraja katta maqsad, barqarorlik, yangiliklarni joriy etish usullari va 

usullarini bilish bilan tavsiflanadi. O‘qituvchi har doim yangi narsalarga ochiq, 

pedagogik yechimlarning yangi usullarini izlaydi va amalga oshiradi; 

- ijodiy daraja innovatsion faoliyatning yuqori samaradorligi, muammolarga 

yuqori sezuvchanlik va ijodiy faollik bilan ajralib turadi. O‘qituvchi maqsadli ravishda 

yangi maʼlumotlarni qidiradi, mualliflik dasturlarini yaratadi, o‘z pedagogik tajribasi 

bilan baham ko‘radi. Bunday o‘qituvchilar faoliyatida sezgi, ijodiy tasavvur, 

improvizatsiya muhim o‘rin tutadi. 

Taʼlim muassasalarida o‘quvchilarning bilim, ko‘nikma va malakalarining yuqori 

darajada shakllanishi o‘qituvchining innovatsion faoliyatiga, ziddiyatli hodisalar va 

qarashlarning o‘zaro boyishiga bog‘liq. 

Kreativlik va professionallik nisbatlarini hisobga olish innovatsion faoliyatning 

tuzilishini aks ettirish uchun katta ahamiyatga ega[9]. 



O‘ZBEKISTONDA FANLARARO INNOVATSIYALAR  VA 
           34-SON              ILMIY TADQIQOTLAR JURNALI                       20.11.2024 

 

R.B.Yarmatovning fikricha, «o‘qituvchilarning innovatsion faoliyati - yangiliklarni 

izlash, o‘rganish va ularga tayangan holda ilmiy asoslangan maʼlumotlardan 

foydalanish, pedagogik, psixologik va ijtimoiy-idtisodiy yangiliklarni o‘zlashtirish 

asosida taʼlim-tarbiya jarayoniga innovatsion yondashuv texnologiyalarini joriy etish 

orqali pedagogik jarayonlar samaradorligini taʼminlash hisoblanadi” [10] deyilgan. 

O‘quv jarayonidagi innovatsion o‘zgarishlar, har qanday yangiliklarni tizimga 

kiritish ham o‘qituvchi faoliyatini bevosita yangilash va o‘zgartirish orqali batafsil 

o‘rganiladi. Innovatsion faoliyat - bu innovatsiyalar asosida uzluksiz ish bo‘lib, u uzoq 

vaqt davomida shakllanadi va takomillashadi. Innovatsion faoliyat anʼanaviy 

meʼyorlarning yangi ijtimoiy talablarga mos kelmasligi yoki vujudga kelayotgan 

amaliyot normasining paydo bo‘layotgan meʼyorga zid kelishi natijasida yuzaga kelgan 

bir qator muammolarni ijobiy hal qilishga qaratilgan. Innovatsiyalar pedagogik 

faoliyatga yangiliklarni doimiy ravishda kiritish orqali taʼlimning rivojlanishiga 

munosib hissa qo‘shadi, pedagogik faoliyatga ijobiy taʼsir ko‘rsatadi. 

Innovatsion o‘qitish - bu o‘qitish uslubi va uslubini o‘zgartiradigan o‘qituvchining 

ijodkorligi va yangiligi. Butun dunyoda o‘quv yurtlari o‘quvchilar bilimini oshirish 

uchun yangi g‘oyalar, usullar, texnologiyaga asoslangan yangiliklarni joriy qilishga 

intiladilar. Innovatsion o‘qitish taʼlimning hozirgi va kelajagi uchun talabalarga o‘z 

potensialini to‘liq ishga solishga yordam berish uchun zarurdir. 

Innovatsion faoliyat - bu kishining innovatsion o‘zgarishlar qilish (innovatsion 

metod va texnologiyalar va shu kabilarni yaratish) borasidagi hamda shaxsiy va 

ijtimoiy sohadagi muayyan bir maqsad sari yangicha yondashuvlarining pirovard 

natijasi. Shuningdek, u shaxsning hayotida egallagan sohasida erkin (ijodiy) faoliyat 

ko‘rsata olishi hamdir. 

Shunga ko‘ra, o‘qituvchini innovatsion faoliyatga tayyorlash jarayonini maʼlum 

bir strategiya sifatida birlashtirish mumkin, u quyidagi tamoyillar asosida amalga 

oshiriladi: 

 ijodiy faoliyatga yo‘naltirish, har bir o‘qituvchining o‘ziga xos xususiyati, 

har xil va individual tarzda taʼminlanishi; 

 uni tayyorlashga ijodiy yondashish; 

 o‘qituvchining innovatsion xabardorligini taʼminlaydigan tegishli fanlar 

sikllari bilan birgalikda pedagogik taʼlimni fundamentallashtirish; 

 o‘qituvchilar malakasini oshirishning mazmuni, shakllari va usullarining 

o‘zgarishi ochiqligi, o‘zgaruvchanligi, dinamikligi; 

 pedagogik taʼlimni demokratlashtirish, pedagogik taʼlim muassasasining 

butun hayot tarzi, bu pedagogik jarayonning barcha ishtirokchilarining ijodiy faolligi, 

tashabbuslarini rivojlantirishni nazarda tutadi. 

Xulosa sifatida shuni aytishimiz lozimki, bo‘lajak o‘qituvchilarning innovatsion 

faoliyatini amalga oshirishda muassasadagi mavjud resursni tahlil qilishda kadrlar 

malakasi ya’ni yuqori darajadagi kasbiy tayyorgarlikka ega bo‘lgan o‘qituvchilarning 

professionalligi katta ahamiyat kasb etadi. Bunda malakali o‘qituvchilar tarkibining 

yangiliklar va innovatsiyalarni o‘zlashtirishga va qo‘llashga tayyorligi muhim rol 

o‘ynaydi. 

